
Eray waddada ku soo jira: diraasad ku saabsan isku miliqsanaanta luqadda, awoodda dib wax uga sheekeynta iyo keydka erayada ee carruurta iyo ardayda ku kala nool meelo dhaqaale-bulsho ahaan kala duwan
Macluumaad loogu talagalay waaliddiinta oo ku saabsan diraasad cilmi-baaris oo ku aaddan luqadda carruurta iyo ardayda
Waxaan rabaa inaan ku weydiinno haddii aad rabto inuu ilmahaagu ka qeyb qaato diraasad cilmi-baaris ah. Waxaad warqaddan ka heleysaa macluumaad ku saabsan diraasadda iyo waxa ay ilmahaaga uga dhigantahay inuu ka qeyb qaato diraasadda.
Macluumaad ku saabsan diraasadda cilmi-baarista 
Asalku waa in Magaalada Göteborg ay rabto inay heshо aqoon ku aaddan sida shaqada horuumarinta luqadda carruurta iyo ardayda loo hormarin karo, loona waafajin karo baahiyaha ka jira aagagga kala duwan ee magaalada. Diraasadda cilmi-baaristu waxay soconeysaa 2026 – 2027, waxayna ujeeddadu tahay in ay soo biiriso aqoon cusub oo ku saabsan fahamka luqadda carruurta, awoodda dib wax uga sheekeynta iyo keydka erayada ee ilmaha ku kala nool aagagga kala duwan ee dhaqaale-bulsho iyo juqraafi ahaan. Dhaqaale-bulsho ahaan waxaa loola jeedaa farqiga u dhexeeya duruufahooda nololeed. Natiijooyinka waxaa loo isticmaali doonaa in lagu hormariyo tayada waxbarashada iyo in lagu taageero fursadaha ay dhamaan carruurtu u leeyihiin inay hormariyaan luqad hodan ah oo dhinacyo badan leh.
Diraasadda cilmi-baaristu waxay la xiriirtaa carruurta iyo ardayda dhigata dugsiyada xannaanada carruurta iyo dugsiyada hoose-dhexe ee ay leedahay degmadu ee Magaalada Göteborg. Mas’uuliyiinta diraasaddu waa Maamulka xannaanada carruurta ee Magaalada Göteborg iyo maamulka dugsiyada hoose-dhexe iyo sidoo kale Jaamacadda Göteborg. Mas'uuliyiinta diraasadda waxaa loola jeedaa ururka/ururrada mas'uulka ka ah diraasadda cilmi-baarista.
Waa maxay sababta laguu weydiinayo inuu ilmahaagu ka qeyb qaato?
Waxaa su’aasha laguu weydiinayaa in xannaanada carruurta ama dugsiga hoose-dhexe ee ilmahaaga loo doortay inay ka qeyb qaataan cilmi-baarista awgeed. Doorashada xannaanada carruurta iyo dugsiga ee cilmi-baarista waxaa loo sameeyay si nasiib ah iyadoo laga duulayo in ay kala metelaan aagag kala duwan oo magaalada ah. Waxay diraasaddu khuseysaa carruurta sannadka 2026 buuxinaya 5 sano iyo 7 sano. Macluumaadka saldhigga u ah xulashada waxaa laga soo qaatay xafiiska dhexe ee tirakoobka iyo keydka xogta la ilaaliyay ee maamulka xannaanada carruurta iyo maamulka dugsiyada hoose-dhexe.
Sideebey cilmi-baaristu u soconeysaa?. 
Waxaa la sameyn doonaa baaritaan ku aaddan luqadda ilmaha oo waafaqsan hadba da'da kooxaha markaas taagan. Waxaa baaritaanka sameyn doona qof ka shaqeeya maamulka xannaanada carruurta ama maamulka dugsiyada hoose-dhexe. Wuxuu qofku ilmaha u sheegayaa sheeko gaaban oo leh sawirro. Wuxuu markaas ka dib ilmuhu dib uga sheekeynayaa sheekadi isagoo kaashanaya sawirrada. Wuxuu ilmuhu hal mar uga qeyb qaadanaya xannaanadiisa carruurtiisa ama dugsigiisa, wuxuuna wada hadalku qaadanayaa qiyaastii 15 daqiiqo. Dib uga sheekeynta ilmaha waxaa loo duubi doonaa cod ahaan. Qofka la kulmaya carruurtu wuxuu leeyahay aqoon ku aaddan horuumarka luqadda ee waqtiga hore ee carruurta, waayo-aragnimo wanaagsan oo ku aaddan la kulmidda carruurta iyo karti uu ku abuuro xaalad kalsooni leh.
Ka qeyb qaadashada diraasadda 
Ka qeyb qaadashada diraasaddu wax khatar ah uguma dhigna ilmahaaga. Qofka la kulmaya ilmahaagu wuxuu waxbarasho u leeyahay la kulmidda carruurta ee looga dan leeyahay cilmi-baarista, wuxuuna ilmahaaga weydiin doonaa haddii uu ama ay rabto in uu/ay ka qeyb qaato/dadato diraasadda. Waa ikhtiyaari ah in la ka qeyb qaato, haddii aanu ilmuhu rabin uma baahna inuu/ay ka qeyb qaato. Qofka la kulmaya ilmuhu wuu u feejignaan doonaa haddii uu ilmuhu luqadda jirka, muuqaalka wejigiisa ama si kale ugu muujiyo/muujiso in uusan/aysan rabin ka qeyb qaadashada diraasadda.
Waa ikhtiyaari in laga qeyb qaato 
Adiga ayaa dooran kara inuu ilmahaagu ka qeyb qaato diraasadda iyo in kale. Si uu uga qeyb qaato waxaa waalidka looga baahan yahay oggolaansho. Haddii uu ilmuhu leeyahay laba waalid oo mas’uuliyadda wadaaga, waxay labaduba u baahan yihiin in ay oggolaadaan inuu ilmuhu ka qeyb qaato. Foomka oggolaanshada ee la saxiixay waxaa lagu soo dirayaa baqshadda jawaabta ee la socota. Waxaad mar kasta oo ay tahayba dooran kartaa inaad la laabato oggolaanshada. Haddii aad doorato inaadan oggolaannin inuu ilmahaagu ka qeyb qaato ama aad rabto inaad joojiso ka qeyb qaadashada ilmahaaga, ma u baahnid inaad sheegto sababta. Haddii aad rabto inaad joojiso ka qeyb qaadashada kala xiriir cilmi-baaraha mas'uulka, Agneta Pihl, agneta.pihl@forskola.goteborg.se. Haddii aad su'aalo qabto la xiriir Agneta Pihl. Haddii aad u baahantahay turjubaan la xiriir xannaanada carruurta ama dugsiga ilmahaaga.
Maxaa ku dhacaya macluumaadka la ururiyay?
Diraasadda waxaan ku ururin doonnaa dib uga sheekeynta ilmahaaga ee sheekada (codka duuban iyo qoraalka la qoray). Macluumaadka shakhsiga ah ee la ururin doono waa: magaca ilmaha iyo waalidka, codka ilmaha ee la duubay iyo sidoo kale macluumaadka asalka oo ikhtiyaari ah oo ay la socdaan laba su'aalood oo dhammeystir u ah cilmi-baarista. Hal su'aal ku saabsan jinsiga ilmaha iyo hal su'aal ku aaddan inuu ilmuhu ku hadlo hal luqad in ka badan iyo in kale. Macluumaadka waxaa lagu soo gudbinayaa isla baqshadda jawaabta ee la socota foomka oggolaanshada.
Maamulka xannaanada carruurta ee Magaalada Göteborg ayaa ah mas'uulka ugu weyn ee leh mas’uuliyadda diraasadda, wuxuuna keydin doonaa dhammaan macluumaadka cilmi-baarista. Taasi xitaa way khuseysaa macluumaadka ka yimaada carruurta dugsiga hoose-dhexe ee ka qeyb qaatayaasha ah. Macluumaadka waxaa loo keydin doonaa si ammaan ah, waxaana loo maareyn doonaa si ay ku jirto feejignaan weyn si aysan wax uga helin qof ahaan ehel u ahayn. Cilmi-baarayaasha oo keliya ayaa heli kari doona macluumaadka. Macluumaadka la ururiyay waa la aqoonsi tiri doonaa oo lalama xiriiri kari doono ilmahaaga ka qof ahaan ama xannaanada carruurta ee ilmahaaga ama dugsigiisa hoose-dhexe. Waxaa macluumaadka loo isticmaali doonaa oo keliya diraasadda cilmi-baarista, waxaana loo soo bandhigi doonaa heer koox ahaaneed, micnaha natiijooyinka laga kala helo aagagga kala duwan.
Marka aan meereyneyno macluumaadka shakhsiga ah waxaan raaceynaa xeerka ilaalinta xogta ee EU (GDPR) iyo sharciyada kale ee la dabbaqo. Sharciga saldhigga u ah maareynta macluumaadka shakhsiga ah waa in ay maareyntu tahay mid lagama maarmaan u ah  fulinta hawlaha danta guud (qodobka 6.1 e GDPR). Macluumaadka diraasadda waa laga shaqeyn doonaa ilaa inta ay diraasaddu socoto. Macluumaadka la xiriira ilmaha waxaa markaas ka dib la keydin doona muddo toban sano ah, dabadeedna waa la tirtirayaa. Sidaas si la mid ayaa la yeelayaa oggolaanshada ka qeyb qaadashada ama oggolaanshada la joojiyay ee ay waaliddiintu bixiyeen.
Caymis
Dhammaan carruurta ka qeyb qaadaneysa diraasadda cilmi-baaristu waxay caymis uga jiraan caymiska ilaalinta ee khuseeya carruurta dugsiyada xannaanada carruurta iyo dugsiyada hoose-dhexe ee ay degmadu leedahay.
Macluumaadka shakhsiga ah
Macluumaadka shakhsiga ah
Mas'uuliyadda macluumaadka shakhsiga ah waxaa wadaaga mas'uuliyiinta diraasadda. Sida uu qabo GDPR-ku waxaad xaq u leedahay inaad bilaash ku heshо macluumaadka lagu meereynayo diraasadda cilmi-baarista ee ku saabsan ilmaha iyo sidoo kale in haddii loo baahdo la saxo wixii khaladaad ah ee ay dhici karto in ay ku jiraan. Waxaad sidoo kale codsan kartaa in la tirtiro macluumaadka ku saabsan ilmaha iyo in la xaddido maareynta macluumaadka shakhsiga ah ee ilmaha. Haddii aad su’aalo ka qabto sida macluumaadkaaga shakhsiga ah iyo kan ilmahaaga loo meereynaayo ku soo dhawaw inaad la xiriirto informationssakerhet@grundskola.goteborg.se  iy o wakiilka ilaalinta xogta ee Magaalada Göteborg dso@intraservice.goteborg.se. Haddii aadan ku qanacsaneyn sida macluumaadkaaga shakhsiga ah loo meereynaayo waxaad xaq u leedahay inaad Hey'adda Arrimaha Khaaska ah (IMY) cabasho ugu gudbiso imy@imy.se.
Mas'uulka diraasadda cilmi-baarista  
Agneta Pihl  
Macallimad, Magaalada Göteborg, Maamulka xannaanada carruurta
Cinwaanka e-mailka: agneta.pihl@forskola.goteborg.se  Telefoon: 0769-489308
Cinwaanka boostada: Göteborgs Stad, Förskoleförvaltningen, Box 1116, 405 23 Göteborg
Bogga internetka: www.goteborg.se
	Förskoleförvaltningen, Grundskoleförvaltningen,      
	1 (1)




	Göteborgs Stad      ,      
	
	2 (1)

	
	
	

	
	
	



	Förskoleförvaltningen, Grundskoleförvaltningen,      
	1 (1)




image1.png
GOTEBORGS
UNIVERSITET




image2.png
"€ Goteborgs
Stad





